
  

 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᐋᓐᓂᐊᖃᕐᓇᙱᑦᑐᓕᕆᔨᓂᑦ ᑭᒡᓕᖃᖅᑎᑕᐅᔪᑦ 

ᐊᑐᓗᐊᕈᓐᓃᖅᐳᑦ ᓄᓇᕘᓕᒫᒥ  
 

ᐃᖃᓗᐃᑦ, ᓄᓇᕗᑦ (ᕕᕗᐊᕆ 15, 2022) − ᓘᒃᑖᖅ ᒪᐃᑯ ᐹᑐᓴᓐ, ᓄᓇᕗᒻᒥᑦ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᑐᓴᖅᑎᑦᑎᓕᕐᐳᖅ ᐊᑐᕈᓐᓃᕐᐹᓪᓕᕐᓂᖏᓐᓂᑦ 

ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑭᒡᓕᖏᓐᓂᑦ ᐃᓚᖏᓐᓂᑦ ᓄᓇᓕᖕᓂᑦ ᓄᓇᕗᒻᒥᑦ, 

ᐱᒋᐊᕐᖢᓂ ᓇᒡᒐᔾᔭ ᕕᕗᐊᕆ 21, 2022.  

“ᐃᓚᖏᑦ ᓄᓇᓕᑦ ᑕᑯᓯᒪᓕᕐᒪᑕ ᖃᓄᐃᑦᑐᓐᓃᕐᐹᓪᓕᕐᑐᓂ ᐊᒥᓲᓂᖏᑦ ᓄᕙᒡᔪᐊᕐᓇᖅ-19−ᒧᑦ 

ᐊᑦᑕᕐᓇᕈᓐᓃᕐᖢᓂᓗ ᑭᒡᓕᖃᖅᑎᑕᐅᔪᑦ ᐊᑐᓗᐊᕈᓐᓃᕐᓗᒋᑦ,” ᐅᖃᖅᑐᖅ ᓘᒃᑖᖅ ᐹᑐᓴᓐ. 

“ᐃᓚᒋᓪᓗ ᓱᓕ ᓄᓇᓕᑦ ᐊᑯᓐᓂᐅᒃᑲᓐᓂᕆᐊᖄᕐᔪᒃᑐᑦ ᓄᖅᑲᖁᓪᓗᒍ ᓯᐊᒻᒪᖕᓂᖅ 

ᐊᓯᔾᔨᔾᔮᙱᑦᑐᓪᓗ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᒪᓕᒋᐊᓕᖏᑦ ᑖᒃᑯᓇᓂ 

ᓄᓇᓕᖕᓂᑦ ᒫᓐᓇᐅᔪᖅ. 

ᓱᓕ ᒪᑐᐊᖅᓯᒪᔭᕆᐊᖃᓪᓚᕆᒃᐳᑦ ᑕᒪᐃᓐᓂᒃ ᓄᓇᓕᖕᓂ ᐊᒻᒪᓗ ᐱᔭᕆᐊᖃᓪᓚᕆᙱᑦᑐᑦ ᓱᓕ 

ᐊᐅᓪᓚᑲᑕᖁᔭᐅᙱᑉᐳᑦ. ᓇᒡᒐᔾᔭᐅᓕᕐᐸᑦ, ᕕᕗᐊᕆ 21,  ᐋᓐᓂᐊᖅᑕᐃᓕᒪᔪᓕᕆᓂᖅ 

ᑭᒃᑯᑐᐃᓐᓇᕐᓄᑦ ᒪᓕᒃᑕᐅᔭᕆᐊᓕᑦ ᐊᕐᕕᐊᓂ, ᖃᒪᓂ'ᑐᐊᒥᑦ, ᐃᒡᓗᓕᒑᕐᔪᖕᒥᑦ, ᑲᖏᕐᑑᒑᐱᖕᒥᑦ, 

ᐅᖅᓱᖅᑑᒥᑦ, ᐊᐅᓱᐃᑦᑐᒥ, ᑭᒻᒥᕈᒻᒥ, ᑭᙵᕐᓂᑦ, ᖁᕐᓗᖅᑑᒥᑦ , ᓇᐅᔮᑦ, ᒥᑦᑎᒪᑕᓕᒃ, 

ᕿᑭᖅᑕᕐᔪᐊᖅ, ᓴᓂᕋᔭᒃ, ᑎᑭᕋᕐᔪᐊᓂᓪᓗ ᐃᒪᐃᓕᖓᓂᐊᓕᕐᑐ: 

• ᓯᓚᒥ ᑲᑎᙵᔪᑦ ᐅᓄᖅᓯᒋᐊᕐᓗᑎᒃ 50−ᓄᑦ ᐃᓄᖕᓄᑦ. 

• ᐃᓘᑉ ᐃᓗᐊᓂ ᑲᑎᙵᔪᑦ ᐅᓄᖅᓯᒋᐊᕐᓗᑎᒃ ᖁᓕᓄᑦ ᐃᓄᖕᓄᑦ ᐃᒡᓗᒥᐅᖃᑕᐅᔪᑦ 

ᐃᓚᐅᓗᑎᒃ. 

• ᓂᕆᔭᖅᑐᕐᕖᑦ ᐊᒻᒪ ᓚᐃᓴᓐᓯᖃᖅᑐᑦ ᑭᓱᓕᕆᕝᕖᑦ ᒪᒃᐱᑐᐃᓐᓇᕆᐊᖃᖅᐳᑦ 25−ᓂᒃ 

ᐃᓄᖃᕈᓐᓇᕐᓗᑎᒃ ᐅᕝᕙᓘᓐᓃᑦ 25% ᐃᓐᓄᒍᓐᓇᕐᓂᕆᔭᖓ, ᓇᓕᐊᑐᐃᓐᓇᖅ 

ᐅᓄᙱᓐᓂᖅᓴᑦ ᒪᓕᒃᑕᐅᓇᔭᖅᖢᑎᒃ.  ᐃᙱᑲᑕᒋᐊᖃᙱᑦᑐᑦ ᐊᒻᒪ ᒧᒥᑲᑕᒋᐊᖃᙱᑦᑐᑦ. 

• ᑕᕐᕆᔭᕐᕕᒃ ᐃᖃᓗᖕᓂᑦ ᒪᒃᐱᑐᐃᓐᓇᕆᐊᖃᖅᐳᖅ 25−ᓄᑦ ᐃᓄᖕᓄᑦ ᐅᕝᕙᓘᓐᓃᑦ 25%−ᒥ 

ᐃᓄᒋᐊᒍᓐᓇᕐᑕᖓᓂ ᓇᓕᐊᑐᐃᓐᓇᖅ ᐊᒥᓲᙱᓐᓂᕐᓴᖅ, ᑕᕐᕆᔭᕐᕕᖕᓂᑦ 

ᓄᒃᑕᕐᕕᖃᙱᓪᓗᑎᒃ ᓇᓕᐊᓐᓄᑐᐃᓐᓇᖅ. 

• ᐃᒡᓘᑉ ᐃᓗᐊᓂ ᑲᑎᙵᖃᑦᑕᖅᑐᑦ 50 ᐅᖓᑖᓃᑦᑕᕆᐊᖃᙱᑉᐳᑦ ᐅᕝᕙᓘᓐᓃᑦ 50-ᐳᓴᓐ 

ᐃᓐᓄᒍᓐᓇᕐᓂᖓ, ᓇᓕᐊᑐᐃᓐᓇᖅ ᐃᓄᑭᓐᓂᕐᓴᖅ. 



• ᐃᖃᐃᓕᓴᕆᐊᕈᓐᓇᕐᑐᑦ 25-ᖑᓗᑎᒃ ᐃᓄᐃᑦ 50 ᐳᓴᓐᑎᐅᓗᑎᒃᓘᓐᓃᑦ 

ᐃᓄᒋᐊᒍᓐᓇᕐᑕᖏᓐᓂᑦ, ᓇᓕᐊᑐᐃᓐᓇᖅ ᐃᓄᑭᓐᓂᕐᓴᖅ. ᐃᓄᑑᓗᓂ ᑭᓯᐊᓂ 

ᐃᖃᐃᓕᓴᕐᓗᑎᒃ. 

• ᐳᐃᔾᔪᕌᕐᕖᑦ ᒪᒃᐱᑐᐃᓐᓇᕆᐊᖃᖅᐳᑦ 25-ᓂᒃ ᐃᓄᖃᕈᓐᓇᕐᓗᓂ ᐅᕝᕙᓘᓐᓃᑦ 

50%−ᖑᓗᑎᒃ ᐃᓯᕈᓐᓇᖅᑐᑦ, ᓇᓕᐊᑐᐃᓐᓇᖅ ᐅᓄᙱᓐᓂᖅᓴᖅ ᒪᓕᒃᑕᐅᓇᔭᖅᖢᓂ. 

• ᐅᖃᓕᒫᒐᖃᕐᕖᑦ, ᑕᑯᔭᒐᖃᕐᕖᑦ, ᐅᒃᑯᐃᕈᓐᓇᖅᑐᑦ ᐃᓄᖃᕐᓗᑎᒃ 25−ᓂ ᐅᕝᕙᓘᓐᓃᑦ 50 

ᐳᓴᓐᑎ ᐃᓄᒋᐊᒍᓐᓇᕐᓂᖓ, ᓇᓕᐊᒃ ᐅᓄᙱᓐᓂᖅᓴᐅᑐᐊᖅᐸᑦ. ᐱᓕᕆᖃᑎᒡᒌᒃᑐᑦ 

ᑕᑯᔭᖅᑐᐃᓇᖃᑦᑕᔾᔮᙱᓚᑦ. 

• ᓯᐊᕐᕆᔮᕐᕕᖕᒥ ᐃᓐᓄᒍᓐᓇᕐᓂᕆᔭᖓ ᐅᓄᖅᓯᒋᐊᕈᓐᓇᕐᓗᑎᒃ 50-ᓂᒃ ᐃᓄᖕᓂᒃ 

ᐅᕝᕙᓘᓐᓃᑦ 50% ᐃᓐᓄᒍᓐᓇᕐᓂᕆᔭᖓ, ᓇᓕᐊᑐᐃᓐᓇᖅ ᐅᓄᙱᓐᓂᖅᓴᐅᑐᐊᖅᐸᑦ, 

ᐊᒻᒪᓗ ᐅᓄᓛᖃᕐᓗᑎᒃ 50−ᓂᒃ ᖁᙱᐊᕆᐊᖅᑐᖅᑐᓂᒃ. 

• ᑐᒃᓯᐊᕐᕖᑦ ᑭᒡᓕᖃᖅᑎᑕᐅᔪᑦ ᐃᓐᓄᒍᓐᓇᕐᓂᖓᑕ 50ᓂᑦ ᐅᕝᕙᓘᓐᓃᑦ 25 ᐳᓴᓐᑎᒥ, 

ᐃᙱᕆᐊᖃᙱᖦᖢᑎᒡᓗ. 

• ᐃᖃᓗᖕᓂ ᐊᑯᓂᐅᔪᒃᑯᑦ ᑲᒪᒋᔭᐅᖏᓐᓇᖅᑐᒃᑯᕕᖕᒧᑦ ᐳᓛᕆᐊᕈᒪᔪᑦ 

ᐳᓛᕆᐊᕈᓐᓇᖅᓯᓗᑎᒃ ᐃᓚᒥᓄᑦ, ᒪᒃᐱᒃᑲᓐᓂᖅᐸᑦ. 

ᓇᒡᒐᔾᔭᐅᓕᕐᐸᑦ, ᕕᕗᐊᕆ 21, ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᒪᓕᒃᑕᐅᔭᕆᐊᓕᑦ 

ᐃᒡᓗᓕᖕᒥᑦ ᐃᒪᐃᓕᖓᓂᐊᓕᕐᑐᑦ: 

• ᓯᓚᒥ ᑲᑎᙵᖃᑦᑕᖅᑐᑦ 25-ᖑᔭᕆᐊᖃᖅᐳᑦ ᐃᓄᐃᑦ.  

• ᐃᓘᑉ ᐃᓗᐊᓂ ᑲᑎᙵᔪᑦ ᑕᓪᓕᒪᐅᔭᕆᐊᖃᖅᐳᑦ ᐃᓄᐃᑦ ᐊᑕᐅᑦᑎᒥ, ᐃᒡᓗᒥᐅᖃᑎᒌᓪᓗ 

ᐃᓚᐅᓗᑎᒃ.  

• ᐃᓄᒋᐊᒃᑐᒃᑯᕕᑦ ᐃᓗᐊᓂ, ᐅᑯᓇᓂᓗ ᐱᙳᐊᕐᕕᑦ ᑭᐱᙳᐃᔭᕐᕕᓪᓗ 25−ᓂᑦ 

ᐃᓄᖃᕈᓐᓇᖅᓯᔪᑦ ᐅᕝᕙᓘᓐᓃᑦ 25 ᐳᓴᓐᑎ ᐃᓄᒋᐊᒍᓐᓇᕐᓂᖓ.  

• ᐃᓕᓐᓂᐊᕐᕕᑦ ᐸᐃᕆᕕᓪᓗ ᐅᒃᑯᐃᕈᓐᓇᕐᑐᑦ.  

• ᑐᒃᓯᐊᕐᕖᑦ ᑭᒡᓕᖃᖅᑎᑕᐅᔪᑦ ᐃᓐᓄᒍᓐᓇᕐᓂᖓᑕ 50ᓂᑦ ᐅᕝᕙᓘᓐᓃᑦ 25 ᐳᓴᓐᑎᒥ, 

ᐃᙱᕆᐊᖃᙱᖦᖢᑎᒡᓗ.  

• ᓯᐊᕐᕆᔮᕐᕕᖕᒥ ᐃᓐᓄᒍᓐᓇᕐᓂᕆᔭᖓ ᐅᓄᖅᓯᒋᐊᕈᓐᓇᕐᓗᑎᒃ 25-ᓂᒃ ᐃᓄᖕᓂᒃ 

ᐅᕝᕙᓘᓐᓃᑦ 25% ᐃᓐᓄᒍᓐᓇᕐᓂᕆᔭᖓ, ᓇᓕᐊᑐᐃᓐᓇᖅ ᐅᓄᙱᓐᓂᖅᓴᐅᑐᐊᖅᐸᑦ, 

ᐊᒻᒪᓗ ᐅᓄᓛᖃᕐᓗᑎᒃ 25−ᓂᒃ ᖁᙱᐊᕆᐊᖅᑐᖅᑐᓂᒃ. ᐃᓕᒌᑦ ᕿᑎᖃᑎᒌᙱᓪᓗᑎᑦ. 

• ᐱᓪᓗᐊᑕᐅᙱᑦᑐᑦ ᓇᖕᒥᓂᖁᑎᒋᔭᐅᔪᑦ ᑭᓯᐊᓂ ᐃᓄᖕᓄᑦ ᐱᔨᑦᑎᕋᐅᑎᑦ 

ᐅᒃᑯᐃᕈᓐᓇᕐᑐᑦ.   

• ᑲᑎᙵᔪᓂᑦ ᐃᓅᓯᓕᕆᔭᐅᕙᒃᑐᑦ ᖁᓕᑦ ᐃᓄᐃᑦ ᐅᖓᑖᓃᑦᑕᕆᐊᖃᙱᑉᐳᑦ.  

• ᑖᒃᓰᑦ ᐊᑕᐅᓯᑐᐊᕐᒥᑦ ᐃᑭᒪᑎᑦᑎᔪᓐᓇᖅᑐᑦ ᐊᑐᓂ ᑖᒃᓯᑐᖃᖅᑎᓪᓗᒍ 

ᒪᑐᐊᖅᓯᒪᔭᕆᐊᖃᕐᓗᑎᓪᓗ.  

• ᒥᕐᙳᐃᖅᓯᕐᕖᑦ ᓯᓚᒥ ᐱᙳᐊᕐᕖᓪᓗ ᒪᑐᐃᖓᔪᓐᓇᖅᑐᑦ, ᐃᒡᓗᕐᔪᐊᑦ ᓱᓕ 

ᒪᑐᓯᒪᔭᕆᐊᓖᑦ.  

  



ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᒪᓕᒋᐊᓕᑦ ᓱᓕ ᑕᐃᒪᓐᓇᐅᔪᑦ ᐃᒃᐱᐊᕐᔪᖕᒥ, 

ᐃᖃᓗᒃᑑᑦᑎᐊᓂᑦ, ᓴᓪᓕᕐᓂᑦ, ᐃᖃᓗᖕᓂᑦ, ᑰᒑᕈᖕᒥᑦ, ᐸᖕᓂᖅᑑᒥᑦ, ᑲᖏᖅᖠᓂᖕᒥᑦ, 

ᖃᐅᓱᐃᑦᑐᖕᒥᑦ, ᓴᓂᑭᓗᐊᓂᑦ, ᑕᓗᕐᔪᐊᓂᓪᓗ. ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕗᙵᐅᓗᑎᑦ: 

https://www.gov.nu.ca/health/information/nunavuts-path.  

ᓯᕗᓕᖅᑎ ᐲᔭᐃ ᐊᕿᐊᕈᖅ, ᓘᒃᑖᖅ ᐲᑐᓴᓐ ᐊᒻᒪᓗ ᒥᓂᔅᑕ ᒪᐃᓐ ᓴᖅᑭᔮᕐᓂᐊᕐᐳᑦ 

ᓄᕙᒡᔪᐊᕐᓇᖅ-19 ᖃᓄᐃᑉᐸᓪᓕᐊᓂᖓᓂᑦ ᕕᕝᕗᐊᕆ 15, 11ᒥᑦ ᐅᓪᓛᒃᑯᑦ ᑲᓇᖕᓇᒥᑦ. 

ᐱᕙᓪᓕᐊᔨᓄᑦ ᓴᖅᑭᔮᕐᓂᐊᕐᑐᑦ ᐅᕘᓇ CBC.CA/north, 

https://www.cbc.ca/player/play/1996654147625, ᖃᕆᑕᐅᔭᒃᑯᓪᓗ ᐅᕙᓂ CBC 

Nunavut Facebook ᐊᒻᒪᓗ Government of Nunavut Facebook pages. 

ᑭᓇᑐᐃᓐᓇᖅ ᓄᕙᒡᔪᐊᕐᓇᖅ-19−ᒥᑦ ᖃᓂᒻᒪᒃᐸᓪᓕᐊᒃᐸᑦ− ᑲᒃᑭᓕᑲᑕᒡᓗᓂ, ᖁᐃᕐᓱᑲᑕᒡᓗᓂ, 

ᐃᒡᒋᐊᕐᓗᒡᓗᓂ, ᐆᓇᑲᑕᒡᓗᓂ, ᐊᓂᖅᑎᕆᑦᑎᐊᕈᓐᓇᙱᓪᓗᓂᓗ −  ᐅᖄᓚᖁᔭᐅᕗᖅ 

ᓄᕙᒡᔪᐊᕐᓇᒧᑦ ᐅᖄᓚᕝᕕᖕᒧᑦ, 1-888-975-8601−ᒧᑦ 10−ᒥᑦ ᐅᓪᓛᒃᑯᑦ 6−ᒧᑦ ᑎᑭᓪᓗᒍ 

ᐅᓐᓄᒃᑯᑦ ᑲᓇᖕᓇᒥ. ᐅᑕᖅᑭᑯᑖᖃᑦᑕᖅᐳᑦ ᐅᖄᓚᕝᕕᒃᓴᒧᑦ ᐅᖄᓚᓇᓱᒃᑐᑦ, ᐊᑏ 

ᕿᓄᐃᓵᖃᑦᑕᕆᑦᑎ. ᓇᖕᒥᓂᖅ ᐋᓐᓂᐊᕕᓕᐊᖅᑕᐃᓕᒋᑦ ᑭᓯᐊᓂ ᑐᐊᕕᖕᓇᕐᐸᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᒪᓕᒃᑕᐅᔭᕆᐊᓕᖕᓂᓪᓗ ᓄᕙᒡᔪᐊᕐᓇᖅ-19 ᒥᒃᓵᓄ ᓄᓇᕗᒻᒥᑦ, 

ᐅᕗᙵᐅᓗᑎᑦ: https://www.gov.nu.ca. 

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ   

ᐊᐅᓚᑦᑎᔨᐅᑲᐃᓐᓇᖅᑐᖅ ᑐᓴᐅᒪᔪᓕᕆᔨᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

 

 

 

 

 

 

 

 

 
 

 

 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

https://www.gov.nu.ca/health/information/nunavuts-path
https://can01.safelinks.protection.outlook.com/?url=http%3A%2F%2Fcbc.ca%2Fnorth&data=04%7C01%7CAPetru%40GOV.NU.CA%7C7dd60970bbea4bb1dc9b08d9efeb52ce%7C72ebbe777a8049bd8767a19d08ab746c%7C0%7C0%7C637804616245490530%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=IW7bw1JKyXH0ebYaknClblzKM1pmmwg3WuKgbcTQM4w%3D&reserved=0
https://www.cbc.ca/player/play/1996654147625
https://www.gov.nu.ca/
mailto:cpuglia@gov.nu.ca

